
1. [bookmark: _Toc5801717]შესავალი 
  წარმოდგენილი დოკუმენტი ასახავს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) შიდა აუდიტის დეპარტამენტის (შემდგომში დეპარტამენტი) მიერ 2019 წლის II კვარტალში განხორციელებული საქმიანობის შედეგებს. 
საანგარიშო პერიოდში დეპარტამენტი საქმიანობას ახორციელებდა „სახელმწიფო შიდა ფინანსური კონტროლის შესახებ“ საქართველოს კანონის მოთხოვნათა საფუძველზე, „საქართველოს შრომის, ჯანმრთელობისა და სოციალური დაცვის სამინისტროს სტრუქტურული ქვედანაყოფების  დებულებების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 6 იანვრის №01-1/ნ ბრძანებით განსაზღვრული უფლებამოსილების ფარგლებში. 

2. [bookmark: _Toc438825594][bookmark: _Toc510193986][bookmark: _Toc5801625][bookmark: _Toc5801718]განხორციელებული ღონისძიებები

· დეპარტამენტმა აქტიური მონაწილეობა მიიღო „სპეციალურ კონტროლს დაქვემდებარებულ ცალკეულ ნივთიერებებზე,  რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე ქვეყნის შიდა კვოტების დადგენისას იმპორტიორთა გამოსავლენად და კვოტების გადანაწილების მიზნით გასატარებელ ღონისძიებათა შესახებ“ 2018 წლის 20 ივლისის N01-3/ო ბრძანებით შემნილი კომისიის საქმიაონობაში, რომელმაც ამავე ბრძანებით დამტკიცებული დებულების მოთხოვნათა შესაბამისად, განსაზღვრა სპეციალურ კონტროლს დაქვემდებარებულ  ფარმაცევტულ პროდუქტთან გათანაბრებულ სამკურნალო საშუალებებზე ქვეყნის შიდა კვოტების დადგენისას იმპორტიორთა გამოვლენის კრიტერიუმები;
· დეპარტამენტი მონაწილეობა მიიღო მინისტრის 2019 წლის 5 თებერვლის N01-52/ო ბრძანებით შექმნილი, სსიპ - სოციალური მომსახურების სააგენტოში განსახორციელებელი რეორგანიზაციის პროცესის საკოორდინაციო საბჭოს საქმიანობაში;
· დეპარტამენტმა მნიშვნელოვანი საქმიანობა გასწია თანამშრომელთა საქმიანობის შეფასების სისტემის დანერგვისთვის;
· დეპარტამენტმა უზრუნველყო საქართველოს სახელმწიფო აუდიტის სამსახურსა და სამინისტროს სისტემას შორის ურთიერთობის კოორდინაცია, რა მიზნითაც უზრუნველყო:
· „მდგრადი განვითარების მიზნების განხორციელების მზადყოფნის“ ეფექტიანობის აუდიტის დამტკიცებული ანგარიშით გაცემული რეკომენდაციების შესრულების  გეგმა-გრაფიკის შესაბამისად განხორციელებული საქმიანობის შესახებ ინფორმაციის მომზადების კოორდინაცია;
· „ინფექციის პრევენციისა და კონტროლის ეფექტიანობის აუდიტის“ ანგარიშით გაცემული რეკომენდაციების შესრულების  გეგმა-გრაფიკის შემუშავების კოორდინაცია;
· საყოველთაო  ჯანმრთელობის  დაცვის  პროგრამის  გადაუდებელი სტაციონარული   მომსახურების   კომპონენტის   ფარგლებში სამედიცინო მომსახურების ანაზღაურების შესაბამისობის აუდიტთან დაკავშირებული საკითხების კოორდინაცია.
· დეპარტამენტმა განახორციელა საქართველოს ოკუპირებული ტერიტორიებიდან დევნილთა, შრომის, ჯანმრთელობისა  და სოციალური დაცვის სექტორში, 2019 წლის  ანტიკორუფციული სტრატეგიისა და სამოქმედო გეგმის მომზადების კოორდინაცია და წარდგენა ანტიკორუფციული საბჭოს სამდივნოში;

დეპარტამენტმა განახორციელა სამინისტროს ცენტრალურ აპარატსა და სამინისტროს სახელმწიფო კონტროლს დაქვემდებარებულ საჯარო სამართლის იურიდიული პირებში, ავტოსატრანსპორტო საშუალებებზე საწვავის ლიმიტების დაშვების სისწორისა და ათვისების მდგომარეობის შესწავლა/შეფასება.
შესწავლის საფუძველს წარმოადგენდა შიდა აუდიტის დეპარტამენტის სამინისტროს ცენტრალურ აპარატსა და სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებში, ავტოპარკის მართვის სისტემის შეფასების  2018 წლის # ა/1-18-01 ანგარიში.

[bookmark: _Toc510193989][bookmark: _Toc5801628][bookmark: _Toc5801721]3.2. აუდიტის მიგნებები 
1. საწვავის შესასყიდი მოცულობის განსაზღვრაში, მნიშვნელოვან ფუნქციას ასრულებს, ავტოსატრანსპორტო საშუალებებისთვის დადგენილი საწვავის თვის ლიმიტები. საწვავის თვის დადგენილი  ლიმიტების  ფაქტობრივ, ისტორიულად არსებულ ხარჯებთან მეტობის შემთხვევაში, ვღებულობთ ჭარბი რაოდენობით საწვავის მოთხოვნას და ის, წლის ფაქტობრივ მოთხოვნასთან მნიშვნელოვან ცდომილებაში შეიძლება აღმოჩნდეს. ასე, მაგალითად:  2017 - 2018 წლებში, ცენტრალური აპარატის მიერ მოთხოვნილი იყო 16 000 ლიტრი დიზელისა და 70 000 ლიტრი ბენზინის საწვავი. 2017 წლის განმავლობაში, ფაქტობრივი მოწოდება იყო 9 282 ლიტრი  დიზელისა და 52 370 ლიტრი ბენზინის საწვავი. შედეგად 2017 წელს ჭარბად იყო მოთხოვნილი 6 718 ლიტრი - 41,99% დიზელი და 17 630 ლიტრი - 25,18% ბენზინი. 2018 წელს ფაქტობრივი მოწოდება იყო 60 090 ლიტრი ბენზინისა და 3 720 ლიტრი დიზელის საწვავი. შედგად, 2018 წელს ჭარბად იყო მოთხოვნილი 9 010 ლიტრი - 12,87% ბენზინისა და 12 280 ლიტრი - 76,75% დიზელის საწვავი.
ზოგადად, შესყიდვების პროცესების განხორციელების დროს, სახელმწიფო ხაზინის მხრიდან ხდება, საჭირო (განსაზღვრული) რაოდენობით საქონლის ღირებულების თანხის  „ვალდებულებად“ აღება, რაც გულისხმობს, რომ სხვა დანიშნულებით, ამ ვალდებულებით ნაკლები ასიგნების ხარჯვა არის შესაძლებელი. რაც ნიშნავს, რომ სხვა დანიშნულებებისათვის განსაზღვრული ასიგნებები შემცირებულია ჭარბად მოთხოვნილი და, შესაბამისად, მიუღებელი საქონლის ღირებულებით. 
შედეგად, (1) ზედმეტად მოთხოვნილი საქონლის ფაქტობრივი მიღებით, ან (2) ზედმეტი საქონლის ღირებულების თანხის  ვალდებულებად აღების დროს, პირველ შემთხვევაში ფინანსური რესურსები არ არის მიმართული მიმდინარე საჭიროების დასაკმაყოფილებლად, ხოლო მეორე შემთხვევაში, შეზღუდულია მათი გამოყენება სხვა დანიშნულებით. ორივე შემთხვევას, თუნდაც ცალ-ცალკე აღებულს, მივყავართ ფინანსური რესურესების არაეფექტურ გამოყენებამდე. საწვავის შემთხვევაში, ადგილი აქვს ანგარიშსწორებას ფაქტობრივად გამოყენებული რაოდენობის მიხედვით, რაც გამორიცხავს პირველს, თუმცა მეორე შემთხვევაში საბიუჯეტო წლის ბოლომდე ზღუდავს ჭარბი საქონლის ღირებულების თანხის  გამოყენებას. 
2. ადგილი აქვს სამინისტროს სისტემის ერთეულების სხვადასხვა ავტოსატრანსპორტო საშუალებებზე,  საწვავის თვის დადგენილი ლიმიტების, ერთი მხრივ, საშუალოდ 13,16 -დან  42,46%-მდე აუთვისებლობას, მეორე მხრივ, ლიმიტის ზევით საწვავის დამატებას და ფაქტობრივი ხარჯის საშუალოდ 5,45 – დან 30,53 %-მდე ოდენობით გაზრდას. 
ლიმიტზე მაღლა საწვავის დამატება და ფაქტობრივი ხარჯის ზრდა, ავტოპარკზე პასუხისმგებელი პირების მხრიდან, მიჩნეულია საწვავის არადანიშნულებით გამოყენების შესაძლო რისკის ერთ-ერთ კონტროლის/მართვის მექანიზმად. თუმცა, ხარჯსარგებლიანობის ანალიზის გარეშე, როდესაც არსებობს აღნიშნული რისკის კონტროლის სხვა მექანიზმები (მაგალითად: ელექტრონული GPS-სისტემა, ავტოსატრანსპორტო საშუალების გასვლა-მოსვლის აღრიცხვა დროში), ხოლო მოქმედი კონტროლის/მართვის მექანიზმის უკან დგას თითოეული ბრძანების გამოცემა-აღსრულებისათვის დახარჯული დრო, რესურსები, ადამიანური ფაქტორი და სხვა,  რაიმე დადებითის ან უარყოფითის თქმა არის შეუძლებელი. ამასთან, გასათვალისწინებელია, რომ მოქმედი (ჩათვლილი) კონტროლის მექანიზმი არ ფარავს საწვავის არადანიშნულებით გამოყენების რისკს, ის წარმოადგენს, მხოლოდ, საწვავის გაცემის კონტროლის მექანიზმს. 

[bookmark: _Toc510193991][bookmark: _Toc5801630][bookmark: _Toc5801723]1. საწვავის შესყიდვები დაიგეგმოს ავტოსატრანსპორტო საშუალებებზე საწვავის თვის ლიმიტის კორექტირების/დაზუსტების შემდეგ, სადაც  გათვალისწინებული იქნება, მხოლოდ და მხოლოდ, სათანადო მსჯელობის შედეგად დადგენილი და შესაბამისად ფორმალიზებული  ბუფერული მარაგი. ამასთან, წლის განმავლობაში საწვავის დეფიციტის წარმოქმნის შემთხვევაში (მაგალითად, ფორს-მაჟორული მდგომარეობა), კონსოლიდირებული ტენდერით დადგენილ მიმწოდებელთან დაიდოს შეთანხმება დამატებითი საწვავის შესყიდვის შესახებ, რაც დაშვებულია კიდეც კონსოლიდირებული ტენდერის პირობებით.
2. დადგენილი ლიმიტების აუთვისებლობასთან დაკავშირებით, აუდიტის ჯგუფი გამოთქვამს მოსაზრებას, რომ 12 თვიდან 8 თვის განმავლობაში, საწვავის ლიმიტის 85%-ზე ნაკლები ათვისების მქონე ავტოსატრანსპორტო საშუალებებზე, საწვავის თვის ლიმიტის ოდენობა უნდა დაკორექტირდეს/დაზუსტდეს.   
განპიროვნებული თუ სამორიგეო დანიშნულების ავტოსატრანსპორტო საშუალებები, მეტწილად გადაადგილდებიან ერთიდაიმავე მარშრუტით (მაგალითად, ავტოსატრანსპორტო საშუალების მოსარგებლე პირის სამუშაო ადგილიდან საცხოვრებელ მისამართამდე და უკან), ასევე, ადგილი აქვს სხვა მიმართულებით (შეხვედრები, სამსახურებრივი სხვა საჭიროებები) გადაადგილებას. შესაბამისად, საწვავის ლიმიტის საჭირო რაოდენობასთან მიახლოებული (85%-ზე მეტი) რაოდენობით განსაზღვრა შესაძლებელია მოხდეს შემდეგი ფორმულის გამოყენებით:
(0,01 × Q) × A × D × (1+k) = V სადაც:



	(0,01x Q)
	არის მწარმოებლის მიერ ქალაქის პირობებში დადგენილი საწვავის საშუალო წვა 100 კმ. მანძილზე.

	A
	არის მარშრუტის სიგრძე (კმ-ში), რა დროსაც ავტოსატრანსპორტო საშუალება ყოველდღიურად გაივლის მანძილს მოსარგებლე პირის სამუშაო ადგილამდე, სამსახურებრივი საქმიანობის დროს და სამუშაო დღის ბოლოს საცხოვრებელ მისამართამდე, ანუ ერთი სრული სამუშაო დღის განმავლობაში გავლილი მანძილი. 

	D
	არის წლის განმავლობაში სამუშაო დღეთა რაოდენობა თვეში, რომელიც საშუალოდ არ აღემატება 22 - ს. 

	k
	არის ჯამური კოეფიციენტი[footnoteRef:1], რომელიც ზრდის საწვავის ხარჯს შემდეგი გარმოებებიდან გამომდინარე: [1:  საუკეთესო პრაქტიკული მაგალითები ] 

ქალაქი, სადაც მოსახლეობის რაოდენობა შეადგენს:
1 - დან 3 მლნ-მდე - საწვავის ხარჯის ზრდის კოეფიციენტია 0,20 (20%),
250 ათასიდან 1 მლნ-მდე - საწვავის ხარჯის ზრდის კოეფიციენტია 0,15 (15%),
100 - დან 250 ათასამდე - საწვავის ხარჯის ზრდის კოეფიციენტია 0,10 (10%).
ავტოსატრანსპორტო საშუალების ექსპლუატაციაში ყოფნის ასაკი:
5 წლის ზევით ასაკის და/ან გარბენი 100 000 კმ -ზე მეტი - საწვავის ხარჯის ზრდის კოეფიციენტია 0,05 (5%),
8 წლის ზევით ასაკის და/ან გარბენი 150 000 კმ -ზე მეტი - საწვავის ხარჯის ზრდის კოეფიციენტია 0,10 (10%).
ავტოსატრანსპორტო საშუალების კონდიციონერის ან კლიმატ-კონტროლის მუშაობის შემთხვევაში,  საწვავის ხარჯის ზრდის კოეფიციენტია 0,07 (7%). 


	V
	არის საწვავის თვის ლიმიტი ლიტრებში.


4. განხორციელებული ინსპექტირებები
[bookmark: _Toc510193992][bookmark: _Toc5801631][bookmark: _Toc5801724]4.1 ძირითადი საკითხები
ინსპექტირების სამმართველომ, საკუთარი კომპეტენციის ფარგლებში, 2019 წლის მეორე კვარტალში შეისწავლა შემდეგი საკითხები:
· საქართველოს მთავრობის ადმინისტრაციიდან 2019 წლის 12 მარტს №34531 წერილით გადმოგზავნილი მოქალაქე გ.ბ.-ს 2019 წლის 11 მარტის განცხადებაში მოყვანილი ფაქტები. კერძოდ, მოქალაქე ითხოვდა საცხოვრებელი ფართით დაკმაყოფილებასთან დაკავშირებული საკითხის შესწავლას;
· მინისტრის 2018 წლის 20 დეკემბრის №01-1349/ო ბრძანებით დამტკიცებული შიდა აუდიტის დეპარტამენტის 2019 წლის წლიური გეგმის შესაბამისად, სამინისტროში საქართველოს პარლამენტიდან და საქართველოს სახალხო დამცველის აპარატიდან შემოსულ წერილებზე რეაგირების კანონმდებლობით დადგენილ მოთხოვნებთან შესაბამისობა;
· ჩატარდა დისციპლინური წარმოება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტის შრომითი ხელშეკრულებით დასაქმებული პირის - ნ.ჭ.-ის 2019 წლის 30 აპრილს სამსახურში გამოუცხადებლობის ფაქტზე.

სამმართველომ, ასევე, განახორციელა შემდეგი საკითხების განხილვა:
· მოქალაქე მ.ჭ.-ის  2019 წლის 3 მაისის №62654 განცხადება, რომელშიც იგი უკმაყოფილებას გამოთქვამს მისთვის გაწეული სამედიცინო მომსახურების ხარისხის შესწავლასთან დაკავშირებით. კერძოდ, კი იგი უნდობლობას უცხადებს ექსპერტების მიერ წარმოდგენილ დასკვნას;
·          მოქალაქე ლ.ყ.-ის 2019 წლის 21 მაისის №71435 განცხადება, რომელიც შეხებოდა სსიპ-სოციალური მომსახურების სააგენტოს შესაბამისი უფლებამოსილი პირების მხრიდან სასამართლო გადაწყვეტილების აღუსრულებლობის საკითხს;
·        მოქალაქე კ.ქ.-ის განცხადებები, რომლებიც შეეხება ,,სოციალურად დაუცველი ოჯახების მონაცემთა ერთიან ბაზაში“ მისი ოჯახის რეგისტრაციასთან დაკავშირებულ საკითხებს. კერძოდ, მოქალაქე მიიჩნევს, რომ მის მიმართ სსიპ-სოციალური მომსახურების სააგენტოს მხრიდან განხორციელებული იყო კანონთან შეუსაბამო ქმედებები, მისი ოჯახის შეფასებები იყო არასამართლიანი, რაც გამოიხატა სარეიტინგო ქულის არარეალურ გაზრდაში (52 070-დან გაიზარდა 167 850-მდე) იმ პირობებში, როდესაც მის ოჯახს პრაქტიკულად ეკონომიკური მდგომარეობის კუთხით არანაირი ცვლილება არ განუცდია. საბოლოოდ, რამდენიმე თვეში მოქალაქეს დაუდგინდა სარეიტინგო ქულა 22 700. ყოველივე აღნიშნულიდან გამომდინარე, მოქალაქე ითხოვს 2015 წლის ივნისის თვიდან მისი ოჯახისთვის საარსებო ფულადი შემწეობის სრულად ანაზღაურებას.

გარდა აღნიშნულისა, საქართველოს ოკუპირებული ტერიტორიებიდან დევნილთა საკითხებთან დაკავშირებით სამმართველოს მიერ განხორციელდა შემდეგი აქტივობები:
· დევნილებთან შეხვედრები - ყოველდღიურ რეჟიმში ხდებოდა დევნილებთან  შეხვედრები, სადაც ვეხმარებოდით მათ პრობლემატური საკითხების მოგვარებაში.
· მონიტორინგის სამსახურის კონტროლი - მუდმივ კონტროლს ვუწევდით სააგენტოში არსებულ მონიტორინგის სამსახურს, როგორც თბილისში, ასევე რეგიონებში, რომლებიც ატარებდნენ დევნილთა ფაქტობრივი მდგომარეობის შემოწმებას შევსებული აპლიკაციების სისწორის დადგენის მიზნით;
· სამუშაო მივლინებები -  სამმართველოს თანამშრომლები იმყოფებოდნენ სამუშაო მივლინებებში დევნილებთან შეხვედრისა და მონიტორინგის მიზნით, სამეგრელოს და იმერეთის რეგიონებში, რომელიც ძირითადად ეხებოდა დევნილთა გრძელვადიანი განსახლების საკითხებს;
· უკანონოდ დაკავებული ფართების გამოთავისუფლება - სამმართველოს პერსონალმა რეაგირება მოახდინა დევნილთა და არადევნილთა, მათ შორის, სოციალურად დაუცველ პირთა მიერ კერძო საკუთრების ხელყოფაზე. კერძოდ, კომპანია დირსის საკუთრებაში მოხდა დევნილთა და არადევნილთა გარკვეული ჯგუფის შეჭრა და უკანონოდ ფართების დაკავება. სამმართველომ იმუშავა 24 საათიან რეჟიმში და მონაწილეობა მიიღო მიზნის მიღწევაში; 
· კომისიების საქმიანობაში მონაწილეობა - სამმართველო პერიოდულად იღებდა მონაწილეობას  შემდეგი კომისიების საქმიანობებში: ქირების გაცემის კომისია, ერთჯერადი დახმარების გაცემის კომისია, სოფლად სახლის შესყიდვის კომისია და დევნილთა გრძელვადიან განსახლებასთან დაკავშირებით ბინების განაწილების კომისია;
· დევნილთა აქტივობების შესასრულებლად სხვადასხვა სამუშაო ჯგუფებში ჩართულობა (გერმანული კომპანიის მიერ ფინანსდება 8 მილიონის ღირებულების პროექტი, რომლითაც დევნილებს აკმაყოფილებენ საცხოვრებელი ფართებით).


[bookmark: _Toc510193993][bookmark: _Toc5801632][bookmark: _Toc5801725]4.2. ინსპექტირების შედეგად გამოვლენილი ძირითადი დარღვევა-ნაკლოვანებები 
·    არასაკმარისია სააგენტოს საცხოვრებელი ფართის მიღების თაობაზე განაცხადის შეფასების მონიტორინგის სამმართველოს მიერ განხორციელებული მონიტორიგის რაოდენობები იმის დასადასტურებლად, რომ მოქალაქე რეალურად არ ცხოვრობს მითითებულ მისამართზე;

  არასაკმარისია წარდგენილი დოკუმენტები იმისათვის, რომ დადასტურებულად ითქვას, რომ მოქალაქე გ.ბ. ხშირად კვეთს საქართველოს სახელმწიფო საზღვარს და, პრაქტიკულად, ცხოვრობს რუსეთის ფედერაციაში;
 
  კომისიას არ მიეწოდა მტკიცებულებებით გამყარებული ინფორმაცია, რაც შესაძლოა გამხდარიყო კომისიის მხრიდან სხვაგვარი გადაწყვეტილების მიღების საფუძველი;
· სამინისტროში საქართველოს პარლამენტიდან შემოსულ ზოგადი ადმინისტრაციული კოდექსით  რეგულირებად საკითხებზე გამოვლინდა 31 (4.0%) დარღვევა, საიდანაც 17 შემთხვევაში ადგილი ჰქონდა ზემოაღნიშნული მარეგულირებელი აქტით გათვალისწინებული ვადების დარღვევას, ხოლო 14 შემთხვევაში კი არ ფიქსირდება ადრესატის წერილობითი ინფორმირება. ხოლო სამინისტროში შემოსული ,,საქართველოს სახალხო დაცველის შესახებ“ საქართველოს ორგანული კანონით რეგულირებადი საკითხის შესწავლისას დადგინდა, რომ სულ შემოსული იყო 67 წერილობითი მომართვა, საიდანაც 18 (26.8%) შემთხვევაში გამოვლინდა დარღვევა. აქედან, 16 შემთხვევაში ადგილი ჰქონდა ზემოაღნიშნული მარეგულირებელი აქტით გათვალისწინებული ვადების დარღვევას, ხოლო 2 შემთხვევაში კი არ ფიქსირდება ადრესატის წერილობითი ინფორმირება;
· დისციპლინური წარმოებით დადგინდა, რომ ნ.ჭ.-ის მხრიდან 2019 წლის 30 აპრილს სამსახურში გამოუცხადებლობა წარმოადგენს მსუბუქ დისციპლინურ გადაცდომას, რომელიც ჩადენილია გაუფრთხილებლობით.
[bookmark: _Toc510193994][bookmark: _Toc5801633][bookmark: _Toc5801726]4.3. ინსპექტირების შედეგად გაცემული მნიშვნელოვანი რეკომენდაციები
1.   საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა მინისტრის 2013 წლის 9 აგვისტოს №320 ბრძანებით დადგენილი მოთხოვნების უზრუნველსაყოფად, სსიპ-სოციალური მომსახურების სააგენტოს დევნილთა და ეკომიგრანტთა პროგრამების ადმინისტრირების დეპარტამენტმა, სამინისტროს დევნილთა და ეკომიგრანტთა პოლიტიკის დეპარტამენტთან ერთობლივად შეიმუშავოს სტანდარტი, რომლითაც დეტალურად გაიწერება კომისიისთვის წარსადგენი ინფორმაციის და დოკუმენტების სია, მათ შორის, კომისიისთვის წარდგენილი ინფორმაციის უტყუარობის დამადასტურებელი დოკუმენტაციის არსებობა, რაც გამორიცხავს მონიტორის სუბიექტურ შეფასებასა თუ დამოკიდებულებას აპლიკანტისადმი.
2.    სამინისტროს ყველა სტრუქტურულმა ერთეულმა საქმიანობის განხორციელებისას გაითვალისწინოს:
·      სამინისტროში საქართველოს პარლამენტიდან შემოსული პარლამენტის წევრის კითხვის შემთხვევაში, საქართველოს პარლამენტის რეგლამენტის 148-ე მუხლის შესაბამისად, ვალდებულია პარლამენტს კითხვის მიღებიდან 15 დღეში წარუდგინოს სრული წერილობითი პასუხი. შესაბამის პირს, კითხვაზე პასუხის გაცემის ვადა კითხვის ავტორთან შეთანხმებით შეიძლება გაუგრძელდეს 10 დღით. კითხვაზე პასუხს ხელს აწერს მხოლოდ ამ მუხლის პირველი პუნქტით გათვალისწინებული შესაბამისი დაწესებულების ხელმძღვანელი ან საქართველოს მთავრობის შესაბამისი წევრი. ამასთან, ამავე კანონის მიხედვით, ვადები, რომლებიც ამ რეგლამენტით დღეებით არის განსაზღვრული, გულისხმობს სამუშაო დღეებს;
· საქართველოს პარლამენტიდან შემოსული მოქალაქის/სხვადასხვა ორგანიზაციების განცხადება/შუამდგომლობების განხილვა სამინისტროში მიმდინარეობს საქართველოს ზოგადი ადმინისტრაციული კოდექსის შესაბამისად განცხადების წარდგენიდან ერთი თვის ვადაში;
· საქართველოს სახალხო დამცველის აპარატიდან შემოსულ კორესპონდენციაზე გასაცემი პასუხის ვადები რეგულირდება ,,საქართველოს სახალხო დამცველის შესახებ“  საქართველოს ორგანული კანონით და შეადგენს 10 დღეს (მხოლოდ სახალხო დამცველის რეკომენდაციების ან წინადადებების შემთხვევაში ვალდებულია ადმინისტრაციული ორგანო, განიხილოს ისინი და 20 დღის განმავლობაში წერილობით აცნობოს საქართველოს სახალხო დამცველს მათი განხილვის შედეგები);
1. დასკვნაში ასახული გარემოებების გათვალისწინებით, შიდა აუდიტის დეპარტამენტმა მიზანშეწონილად მიიჩნია შრომის პირობების ინსპექტირების დეპარტამენტის შრომითი ხელშეკრულებით დასაქმებული პირის - ნ.ჭ.-ის მიმართ გამოყენებული იქნას ,,საჯარო სამსახურის შესახებ“ საქართველოს კანონის 94-ე მუხლის მე-2 პუნქტის ,,ბ“ ქვეპუნქტით გათვალისწინებული დისციპლინური პასუხისმგებლობისგან გათავისუფლების შესაძლებლობა (გადაწყვეტილება მსუბუქი დისციპლინური გადაცდომის შემთხვევაში – მოხელის დისციპლინური პასუხისმგებლობისაგან გათავისუფლების თაობაზე).

